
A/ OPIS PREDMETA

,Ucenje bez razmisljanja je isprazno, razmisljanje bez ucenja je opasno.“ Lao Ce

Poznavati i razumijevati filozofiju i njene sadrzaje, i poducavati filozofiji nije isto. Posebno u
nastavi filozofije ta zamka je sveprisutna, jer je veoma zahtjevno sadrzaje predmeta poput
Filozofije, koji podrazumijevaju vrlo veliki nivo apstraktnosti prenijeti na uenika, a da ucenje
ne postane mehanicko nego da kod ucenika izazove interesovanje i stalnu pobudenost i sumnju,
Sto je osnovni zadatak i1 svrha poducavanja. Svrha ucenja i poducavanja filozofije je sistemski
razvijati, poticati 1 njegovati refleksivnost. Tek razvijanjem te sposobnosti Covjek postaje
slobodan Covjek - onaj koji ¢e traziti razloge za prihvacanje ponudenih istina, koji propituje
utemeljenje sugerisanih mu djelovanja i/ili vrijednih teznji. Krajnja je svrha ucenja i
poducavanja filozofije omoguditi da ucenik razvije onu vrstu dubokog razumijevanja kojem
neka teorija ili ne¢ije ucenje samo daje oblik.

Pravo filozofsko poimanje i razmiS$ljanje nastaje najceS¢e i potaknuto je egzistencijalnim
krizama 1 zivotnim teSkocama, pa je i to jedna od teSkoc¢a u poducavanju ovoga predmeta, jer
postavljati pitanja poput: Ko sam ja? Kako je nastao univerzum? Da li postoji svrha moga
bivstvovanja i ako da u ¢emu se ona ogleda? Je li ovaj svijet smislen i ima li svoje zakonitosti,
svoj pocetak i kraj? Sta je to dobro, lijepo? i sl., nisu svakodnevna pitanja koja bi jedan
srednjoskolac sebi postavljao i odgovarao na njih. U¢enjem i poducavanjem filozofije stjecu
se znanja i usvajaju vrijednosti nuzne za razvoj svjesne i odgovorne osobe 1 gradanina.

Stoga krajnji cilj poducavanja mora biti usmjerenost na jedan orijentacijsko-motivacijski
pristup kojim bi se poducavali najvazniji aspekte Filozofije kao srednjoskolskog predmeta.
Osnovna zadaca svakog nastavnika filozofije jeste omoguciti i potaknuti u¢enike na sumnju,
stalno propitivanje, a preko toga na kriti¢ki osvrt 1 razmiSljanje, prije nego na puko usvajanje 1
prihvatanje Cinjenica. Isto ¢e se pozitivno odraziti 1 na ucenicki stav prema svakom drugom
predmetu, ali i zivotu. Jedan od najvecih doprinosa uenja 1 poducavanja filozofije jest
razvijanje kritickog 1 kreativnog misljenja te vlastitog integriteta, kao i poStivanje integriteta
drugih. Medusobnim dijalogom 1 dijalogom s filozofima, ucenik shvaca i razvija vrijednost
razliCitosti 1 tolerancije kao osnovice modernog demokratskog drustva. Filozofija svojom
otvoreno$¢u misljenja potice razvoj vlastitth moguénosti u¢enika i1 razvoj druStva jer razvija
samosvijest, proaktivnost i stvaralastvo.

Ucenje 1 poducavanje filozofije, ukoliko Zeli biti filozofsko, a jedino kao takvo ima smisla,
mora rezultirati razvojem i usavrSavanjem logic¢kog 1 kritickog misljenja, koje nije orijentisano
samo na predmetne sadrzaje, ve¢ naprotiv, koje ¢e izvirati iz svih pora uceni¢kog bica 1
prelijevati se na sve aspekte zivota, kako li¢nog, tako i druStvenog. Samo u tom slucaju
poducavanje ovom predmetu i za nastavnika i za u€enika moze poluciti pozitivne rezultate i
dati smisao i1 jednom i1 drugom, jer u konacnici filozofija i nije drugo do traganje za smislom.
Ono $to bi se u modernom, informacijskom dobu trebalo posebno akcentirati kroz realizaciju
nastavnih sadrzaja u sklopu predmeta Filozofija svakako je problem sistema vrijednosti,
moralna kriza, te problem razvoja humanuma, kada se govori o ¢ovjeku. Samo filozofija ima




tu sposobnost da preko etike, aksiologije, antropologije 1 estetike pokusa vratiti Covjeka u
okvire onoga Sto je njegova primarna zadac¢a u ovom univerzumu, a to je razvoj ljudskih,
humanih vrijednosti 1 ukazivanje na Cinjenicu da se Covjek ne rada, nego se Covjekom
postaje. Poseban je to zadatak u ovom dehumaniziranom i demoraliziranom svijetu, u kojemu
se osnovni postulat racionalizma: ,,Mislim, dakle jesam.“, zamijenjen stavom: ,,Imam, dakle
jesam.* Sve to stavlja posebnu odgovornost i na kreatore, i na realizatore obrazovne politike i
ukazuje na vaznost predmeta, Cija je osnovna svrha upravo to. S obzirom na to da se
poducavanju ovoga predmeta moze pristupiti iz dva ugla historijsko hronoloskog i tzv.
problemskog, pitanje je koji odabrati?

Osim op¢ih problema filozofije koja pripada humanistickim naukama moguce je proucavati i
odabrana pitanja posebnih nauka (egzaktnih, prirodnih, drustvenih, humanistickih, tehnickih 1
dr.) koje ucenik podvrgava filozofskoj analizi i kritici. Bave¢i se ovim pitanjima, ucenik se
osposobljava za samostalnu procjenu problema i metoda nauke, te za primjenu nauc¢enog na
konkretne nauc¢ne probleme s kojima ¢e se susretati, kako u profesionalnom tako i u svakom
drugom aspektu zivota.

Stoga akcenat ovoga kurikuluma nije niti na jednom od dva pristupa, ve¢ ih kombinuje, a
ucitelju filozofije ostavlja Sirom otvorene moguénosti da nastavu realizuje sljede¢i osnovni
filozofski princip: skandalon, tj. da svojim umije¢em pobudi sablazan, dovede u pitanje sve
poznate obrasce, da sve ono §to se smatra uobicajenim i sigurnim pokaze kao nesigurno,
problemati¢no i sklono da se u njega posumnja. Predmet Filozofija izu¢ava se 2 ¢asa sedmicno
(60 Casova godisnje) u IV razredu opce gimnazije. Ovaj nastavni predmet se u I'V razredu opce
gimnazije moze izuCavati dodatna 2 Casa sedmicno (60 Casova godiSnje) ako se ucenik
opredijeli za izuCavanje ovog nastavmog predmeta u okviru obaveznog izbornog podrucja
(OIP).



B/ CILJEVI UCENJA I PODUCAVANJA PREDMETA

1. Poticanje 1 razvijanje sposobnosti kritickog i1 kreativnog misljenja, i vjestine izvodenja
argumentacije ukljucujuci: sposobnost kritickog c¢itanja 1 slusSanja, tj. analize,
interpretacije, kontekstualizacije 1 komparacije filozofskih i1 drugih tekstova, uz
usmjeravanje na cjelozivotno ucenje.

2. Razvijanje sposobnosti snalazenja medu razli¢itim filozofskim pojmovima, stavovima,
teorijama i autorima, ukljuujuéi sposobnost njihovog povezivanja, uporedivanja,
vrednovanja i utemeljenja kritike razli¢itih filozofskih koncepcija.

3. Osposobljavanje za primjenu argumentacijskih vjestina (logickih, hermeneutickih i
retorickih), ali 1 prezentacijskih (jasnoca, jezgrovitost, uvjerljivost), te dijaloskih
sposobnosti, odnosno sposobnosti slusanja, razumijevanja te kritickog prihvacanja 1
opovrgavanja tudih stavova, ukljuuju¢i nacelno priznavanje drugog i drugacijeg
(tolerancija).

4. Poticanje sposobnosti orijentacije i odlu¢ivanja u vlastitim, zajednickim 1 globalnim
problemima uz pomo¢ filozofije kao pristupa i kao nauke, §to podrazumijeva
oblikovanje vlastite pozicije (stava i pristupa) kao filozofske pozicije, osvjestavanje
vlastite uloge u drustvu, te razvijanje aktivnog gradanstva (komunikacijske i
metakognitivne kompetencije).

5. Uocavanje relevantnosti filozofskih sadrzaja i metoda sa sadrZajima i metodama drugih
nauka (interdisciplinarnost), i to dvostrano, od filozofije prema drugim naukama i od
drugih nauka prema filozofiji, u kontekstu svakodnevnog zivota.

6. Poticanje i razvijanje sposobnosti povezivanja li¢nih iskustava i nenau¢nih doprinosa
razumijevanju ¢ovjeka i svijeta, kao $to su religija i umjetnost, s filozofskim pristupom
te sposobnosti kritickog 1 kreativnog sagledavanja, artikulisanja, diskutovanja 1
razrjeSavanja raznorodnih 1 naizgled nepovezanih problema (integrativnost).




C/ OBLASNA STRUKTURA PREDMETNOG KURIKULUMA

A/ Uvod u filozofiju

Oblasna struktura uvoda u filozofiju obuhvata nekoliko klju¢nih tema i pitanja koja pomazu
da se postavi temelj za daljnje filozofsko razmisljanje. U uvodu postavit ée se pitanje: ,,Sta je
filozofija?* (i u etimoloSkom i u sadrzajnom smislu), predstavit ¢e se neke od definicija
filozofije kao discipline, njene glavne grane (metafizika, epistemologija, etika, logika, politicka
filozofija, estetika, antropologija, filozofija politike, filozofija nauke, filozofija historije), te
prikazati izvorno znacenje: filozofija kao ljubav prema mudrosti i traganje za temeljnim
pitanjima o: postojanju, znanju, vrijednostima, umu i jeziku. Pored toga ukazat ¢e se na odnos
filozofije prema religiji, umjetnosti i nauci, kao i postaviti neka od temeljnih filozofskih pitanja,
poput: ,.Sta je stvarnost? Da li postoji nesto izvan naseg uma? Sta je istina? Sta znaci biti dobar?
Kako mozemo znati nesto sigurno? Problem dualizma tijela i uma, problem slobodne volje,
problem moralnosti?*, itd. Nakon toga bit ¢e predstavljen kratak pregled glavnih filozofskih
perioda: antic¢ka filozofija, srednjovekovna filozofija, novovjekovna filozofija i savremena
filozofija, sa glavnim predstavnicima i Skolama za svaki period. Na kraju ovog dijela ucenici
¢e se uvesti u pojam prakti¢ne filozofije, filozofije koja se zZivi i njenog znacaja za savremeno
drustvo, filozofija kao alat za rjeSavanje savremenih problema (eticka pitanja u tehnologiji,
ekologiji, ljudskim pravima i politici), te ulozi filozofije u obrazovanju, licnom razvoju i
javnom diskursu. Cilj ovakvog uvoda jeste razbiti uobicajene predrasude o filozofiji kao obliku
ispraznog nadmudrivanja i mnogogovorenja, te upoznati ucenike sa stvarnim znacenjem
filozofije, njenom argumentovanom logi¢kom strukturom koja mora biti dovedena do svojih
krajnjih konsekvenci. Takoder treba akcentirati da je svaka filozofija Zivotna, jer proizilazi iz
Zivota 1 pita se o zivotu, njegovim vrijednostima i svrsi, pa je kao takva uvijek oduhovljena
lino$¢u svoga stvaraoca. Kroz ovo podrucje ucenici ¢e biti u mogucénosti susresti se sa
pitanjima koji se ticu egzistencije svakog pojedinca 1 nacinima koji ¢e im omoguciti da odu
“dalje od uobicajenog® posmatranja svijeta i zivota.

B/ Filozofija starog vijeka

Kroz ovaj dio u¢enicima ¢e prije anticke filozofije biti prezentirani stariji filozofski sistemi:
Indija 1 Kina, te sli¢nosti i1 razlike sa antickom filozofskom misli. Takoder ¢e biti upoznati sa
dilemom: ,,Da li anticka filozofija kopija tih sistema?*‘ Nakon toga uvode se u periode anticke
filozofije sa najznacajnijim predstavnicima: kosmolosko razdoblje sa Miletskom Skolom:
Tales, Anaksimen i Anaksimandar; Pitagorejski savez: Pitagora i Filolaj; Heraklitski logos,
Elejci: Ksenofan, Parmenid 1 Zenon; posrednici: Empedoklo i Anaksagora, te atomisti: Leukip
1 Demokrit. Uz svaki od ovih perioda ucenici ¢e dobivati tekstove za samostalnu analizu 1
debatu. Nakon kosmoloskog razdoblja u€enicima se prezentira antropoloSko razdoblje sa
sofistima i Sokratom uz najznacajnije probleme tog razdoblja, ukljucujuci problem fizis-nomos
1 spoznajni 1 eticki relativizam, a sve to povezujuci sa danaSnjim vremenom i preko danasnjih
aktuelnih primjera. OntoloSko razdoblje je sljedece sa kojim se upoznaju ucenici, kao
najrazvijenijim razdobljem ovog perioda i razdobljem za koje u filozofiji imamo potpuno
sacuvana kompletna filozofska djela, a preko Platonove i Aristotelove filozofije. Ucenici ce
imati priliku da iznose vlastita stajaliSta, piSu eseje 1 debatiraju o ovim filozofima. Eti¢ko




razdoblje helenisticko rimske filozofije sa Skolama stoika, epikurejaca i skeptika akcentira
moralnu problematiku, te se i u ovom dijelu pravi paralela sa sadaSnjom situacijom i sistemima
vrijednosti danas. Religiozno razdoblje, kao posljednje i uvod u srednjovjekovnu filozofiju
preko Novoplatonizma i Plotina, uvodi ucenike u naredni period, srednji vijek. Kroz ovaj
period filozofije ucenicima ¢e bit moguée da uvide da postoje problem i vrijednosti koje su
zajednicke svim periodima i da su u moguénosti komparirati na¢ine na koje su se prema takvim
problemima odnosili ljudi starog vijeka, a na koje nac¢ine se odnosimo mi danas.

C/ Filozofija srednjeg vijeka

Filozofija srednjeg vijeka dio je unutar koga ¢e u€enici dobiti uvid u filozofiju kao sluskinju
teologije 1 odmak od tradicionalnih filozofskih vrijednosti: propitivanja i stalnog traganja,
sumnje 1 istrazivanja, odnosno perioda poznatog kao mracni srednji vijek kada je u pitanju
kr§¢anska srednjovjekovna filozofija, jer istina se viSe ne trazi nego se nastoji opravdati vec
zadata istina. Kroz period patristike bit ¢e upoznati sa ucenjem Aurelija Augustina, mada
Augustin djeluje na prelazu u srednji vijek, i njegovog pokusaja da preko filozofije Platona
utemelji kr§¢anski nauk, te kroz period skolastike, gdje ¢e im se predstaviti dva najznacajnija
problema: pitanje odnosa vjere i uma, te problem univerzalija. Takoder ¢e dobiti uvid u ucenje
najznacajnijeg mislioca zrele skolastike Tome Akvinskog i njegovo tumacenje Aristotelove
filozofije. Pored uobicajenog stajaliSta u srednjem vijeku kao mracnom dobu ucenici ¢e dobiti
priliku da uvide kako niSta nije potpuno crno ili bijelo, te kako je period koji su do sada
poznavali kao mra¢no doba bio zasluzan i za mnoge pozitivne vrijednosti, poput razvoja
obrazovanja i Skolstva, te kako su mnogi mislioci ovog perioda utirali put renesansi, poput:
Roger Bacon, Alberta Velikog, te William Occam i dr. Pored krs¢anske skolastike bit ¢e im
predstavljeni 1 neki od najznacajnijih mislilaca islamske skolastike i1 njihovog velikog
napretaka u tom periodu: Al-Kindi, Al-Farabi, Ibn Sina i Ibn Rusd. Ucenici ¢e ste¢i uvid u
znacaj 1 vaznost kritickog misljenja te otpora nazadnom autoritetu za razvoj i napredak
covjecanstva.

D/ Filozofija novog vijeka

Ucenici ¢e ovaj period razvoja filozofske misli zapoceti izu€avati kroz humanizam 1
renesansu, a posebno u pocetku ovog dijela gradiva povezivati sa svim onim §to su kroz:
historiju, geografiju, knjizevnost i umjetnosti, ve¢ saznali o ovom periodu (slikarstvo, muzika,
knjizevnost, reformacija i1 protureformacija, raspad feudalnih sistema i razvoj kapitalisti¢kih
privreda...). Bit ¢e im prezentirani neki od najznacajnijih mislilaca tog perioda: Niccolo
Machiavelli, Thomas More, Tommaso Campanella, Hugo Grotius, Philipp Aureolus Theoprast
Bombast von Hohenheim, Michel de Montaigne, takoder i neki koji su bili posebno zasluzni
za dalji razvoj nauke: Nikola Kopernik, Johannes Kepler i Galileo Galilei, ali 1 centralna figura
ovog perioda, bar kada je filozofija u pitanju: Giordano Bruno i njegovo panteisticko ucenje o
beskonacnosti svemira i mnostvu svjetova, zbog kojeg je 1 tragi¢no zavrsio njegov zivot. Nakon
renesanse ucenici se uvode u empirizam i racionalizam 17. stolje¢a kroz u€enja najznacajnijih
mislilaca ovog perioda. Engleska empiristi¢ka filozofija bit ¢e prezentirana kroz Zivot i djelo:
Fransis Bacon, Thomas Hobbes, John Locke, George Berkeley i David Hume, dok ¢e
racionalizam zapoceti sa ¢uvenim: ,,Cogito, ergo sum“ (Rene Descartes, a nastaviti se sa
uc¢enjem Baruch de Spinoza i Gottfried Wilhem Leibniz. Kroz ¢itav ovaj period ucenici ¢e

imati priliku praviti paralele sa dosada nauc¢enim, poput povezivanja Francis Bacon i nau¢nih
metoda, povezivanje teorije druStvenog ugovora sa John Locke i Thomas Hobbes,
matematiCkih saznanja sa Rene Descartes 1 Gottfried Wilhem Leibniz, kao i1 saznanja iz
domena fizike sa Issac Newton. Ovaj dio se nakon toga nastavlja sa prosvjetiteljskom misli,
kao ponovnom povratku povjeranja ljudskom razumu, enciklopedistima, a posebno ¢e bit
prezentirani Francois Marie Arouet i Jean Jacques Rousseau. Potom slijedi uvodenje u
filozofiju njemackog klasi¢nog idealizma, ¢iji su nosioci: Immanuel Kant, Johann Gottlieb
Fichte, Friedrich Wilhem Schelling i Georg Wilhelm Friedrich Hegel, te se ucenici upoznaju i
sa jednim od rijetkih perioda u kome je unutrasnji procvat i filozofije i umjetnosti bio vrhunac
tadasnje svjetske kulture, dok je Njemacka nakon izgubljenih tridesetogodi$njih ratova
zaostajala za svim vodec¢im evropskim drzavama (veza sa historijom). Kroz proucavanje ove
oblasti u€enicima ¢e biti omoguéeno da prave paralele izmedu razli¢itih ucenja u razli¢itim
epohama, te na taj nacin steknu dublji uvid u razvoj 1 napredak ljudske misli, ali 1 spoznaju da
takav put nije nikada pravolinijski i bez problema, kao i da Cesto zavisi od herojskih napora i
zrtava pojedinih mislilaca.

E/ Savremena filozofija sa prakti¢nom filozofijom

Ovim periodom zavrSava se prezentacija historijskog razvoja filozofske misli, a u¢enici bi
se trebali upoznati sa nekim od najznacajnijih pravaca ovog perioda poput: iracionalizma,
voluntarizma, pragmatizma, nihilizma, strukturalizma i marksizma. Trebali ste¢i osnovna
znanja i razviti kriticki stav spram ucenja mislilaca poput: Arthur Schopenhauer, Soren Aabye
Kierkegaard, Friedrich Nietzsche, Karl Marx, Auguste Comte, John Dewey, Henri Bergson,
Edmund Husserl, Herbert Mracuse, Ernst Bloch, Karl Jaspers, Jean Paul Sartre, Martin
Heidegger, te Michel Foucault 1 Claude Levi-Strauss. Upoznavaju¢i se sa temeljnim
postavkama savremene filozofije razvija se i kriticki stav spram znacenja pojma savremenosti
1 modernosti, te se ucenici uvode u prakti¢nu primjenu filozofije 1 njen znacaj za sam Zzivot
drustva i pojedinaca. Ovo je oblast gdje se planira raditi dosta na prakti¢nim radovima, posebno
izradi filozofskih eseja kroz koje ¢e svaki od ucenika moc¢i iskazati nauceno, ali §to je i mnogo
vaznije od toga iskazati vlastiti stav spram naucenog 1 svoju vlastiti filozofsku sliku svijeta 1
Zivota.



D/ ODGOJNO-OBRAZOVNI ISHODI

4. razred - opéa gimnazija /2 ¢asa sedmicno/60 ¢asova godiSnje/

Oblast: A/ Uvod u filozofiju

Ishod ucenja Razrada ishoda

e Razumije i objasnjava filozofiju kao ljubav
prema mudrosti.

e Identificira  izvore filozofije  izvan
vremenskog konteksta a u okviru filozofskog
posmatranja Zivota.

e Navodi i objasnjava probleme vezane za
pojmove: bice, bit, bitak, znanje, moral, um,
jezik i ljudska egzistencija. (OIP)

A.IV.1. Razumije i interpretira izvorno znacenje
1 smisao same filozofije, odnos historije
i filozofije, te samostalno odgovara na
pitanja glavnih filozofskih disciplina iz
perspektive sadasnjeg zivota.

Poveznice sa ZJNPP DHP-5.1.1.

Kljuéni sadrzaji

Etimolosko i sadrzajno odredenje pojma filozofija; odnos filozofije prema religiji; odnos filozofije
prema umjetnosti i nauci. Slicnosti i razlike filozofije i nauke; medusobna uslovljenost. (OIP)

Preporuke za ostvarenje ishoda

U odnosu na ¢injenicu da je u¢enicima ovo novi predmet i da je za usvajanje i razumijevanje sadrzaja,
sa kojima ¢e se suociti, potrebna maksimalna paznja i angazman, kako nastavnika tako i ucenika,
vazno je na inovativan i zanimljiv nacin organizirati nastavu, posebno prve nastavne ¢asove. Osim
udzbenika koristiti razlicite pisane i videomaterijale i upucivati ucenike na iste.

Napomena: Skracenica (OIP) se odnosi na obavezno izborno podrudje, tj. na razrade ishoda ucenja
(indikatore) i kljucne sadrzaje koji se detaljnije izu€avaju, ukoliko se ovaj nastavni predmet izucava
u okviru obaveznog izbornog podrucja u 4. razredu opée gimnazije.

e Razlikuje i objasnjava filozofske discipline.

A.IV.2. Analizira pojedine filozofske discipline, Kriti¢ki promislja o zadatku i svrsi filozofije

komparira ih i kriticki promislja iz
perspektive totaliteta.

u nasem zivotu i razumijeva je kao kriticku
djelatnost bez koje zivot dostojan covjeka
nije mogu¢. (OIP)

Poveznice sa ZJNPP

DHP-5.2.1.

Kljuéni sadrzaji

Filozofski problem i filozofske discipline: logika, metafizika, ontologija, gnoseologija, etika,
estetika, antropologija, periodizacija filozofije. Filozofija jezika, filozofija religije, filozofija politike,
filozofija uspjesne komunikacije. (OIP)

Preporuke za ostvarenje ishoda

Potrebno je ucenicima skrenuti paznju da se u nastavi filozofije ne iznose gotove istine, nego se one
otkrivaju. U tom smislu potrebno je koncipirati nastavu tako da se govori o istini koja je u razvoju.
Pozeljno je pripremiti pitanja ili navesti u¢enike o nezaobilaznim temama u Zivotu (npr. smisao
zivota, smrt, sudbina, ljubav, znanje).

Oblast: B/ Filozofija starog vijeka

Ishod ucenja Razrada ishoda

e Izdvaja osnovne probleme filozofije u
razli¢itim periodima prepoznajuci odrednice
historijskog vremena i njegovih
karakteristika.

e Uporeduje te analizira slicnosti i razlike
isto¢njackih i antic¢kih filozofa. (OIP)

B.IV.1. Opisuje i objaSnjava spoznaje o staroj
Grckoj kao kolijevci kulture Zapada.

Poveznice sa ZJNPP | DHP-5.2.1.

Kljucni sadrzaji

Filozofija isto¢nih naroda: Indija, Kina. Anticka filozofija. Kosmolosko razdoblje: Miletska Skola
(Tales, Anaksimandar i Anaksimen). Pitagorejski savez (Pitagora i Filolaj); Heraklitov logos; Elejska
Skola (Ksenofan, Paremenid, Zenon), posrednici: Empedoklo i Anaksagora. Atomisti (Leukip i
Demokrit). Antropolosko razdoblje: sofisti (Protagora, Gorgije, Hipija, Kalikle, Trasimah). Sokrat.
Ontolosko razdoblje (Platon i Aristotel). Eticko razdoblje helenisticko rimske filozofije: stoici
(Seneka, Ciceron, Marko Aurelije, rob Epiktet). Epikurejci (Tit Lukrecije Kar). Skeptici (Sekst
Empirik). Religiozno razdoblje helenisticko rimske filozofije. Zidovska filozofija religije (Filon).
Novoplatonizam (Plotin). Povezivanje i uoCavanje sli¢nosti i razlika isto¢njackih filozofa i antickih
filozofa. (OIP)

Preporuke za ostvarenje ishoda

Tekstovi filozofa, nastavnikovo izlaganje o njihovim misaonim sistemima i sadrzaju rasprave o
odabranom problemu.

e Uporeduje tekstove traze¢i argumente uz
kriticki osvrt uz definisanje problema i
zauzimanje stava.

e Ucenik je sposoban korigovati stav uz
promisljanje 1 adekvatne protuargumente
kroz diskusiju.

B.IV.2. Uporeduje izvorne tekstove, analizira ih
i daje kriticki osvrt na iste, te vrednuje
probleme kroz prizmu danasnjice.

Poveznice sa ZJNPP DHP-5.2.1

Klju¢ni sadrzaji

Problem; stav; diskusija.

Preporuke za ostvarenje ishoda

Poticanjem ucenika na promisljanje o tekstovima na razliite nacine, tj. iz razliitih filozofskih
pozicija. Diskusijom, koja moze biti uvod u razmatranje nekog problema vezanog uz oblast ili
diskusijom, potaknutom tekstom i/ili izlaganjem nastavnika o nekom stavu vezanom uz oblast.
Isticanjem iznesenih argumenata i protuargumenata, te govora koji to nisu i obrazloZenjima zasto
nisu. U diskusiji pomo¢i ucenicima da dozive problem i njegov obim konkretiziranjem i
aktualiziranjem (npr. iz pozicija razli¢itih nauka koje u skoli uce).

Oblast: C/ Filozofija srednjeg vijeka

Ishod ucenja Razrada ishoda
e Prepoznaje i objasnjava karakteristike
C.IV.1. Razumije osnovne pojmove i teorije filozofije srednjeg vijeka u Evropi i arapskog
srednjeg vijeka u Evropi i1 arapskom svijeta. (OIP)
svijetu. e Objasnjava filozofska stajalista pomocu
filozofskih teorija.
Poveznice sa ZJNPP DHP-5.1.2

Kljuéni sadrzaji

Kulturno historijske prilike na tlu Evrope u srednjem vijeku. Pojava kr§¢anstva i izvori kr§¢anstva.
QOdnos filozofije i teologije. U¢enje apologeta i gnostika. Patristika (Aurelije Augustin). Skolastika:
rana, zrela i kasna. Pitanje odnosa vjere i uma (Ivan Skot Erigena, Anselmo Kanterberijski, Petar
Abelard). Zrela skolastika; problem univerzalija (realisti i nominalisti); Toma Akvinski, Roger
Bacon, Albert Veliki. Kasna skolastika; raspad skolasti¢kih sistema (Duns Scotus, Wiliam Ockham).
Pitanja morala u islamu i kr§¢anstvu; kr§¢anska i islamska etika. (OIP)

Preporuke za ostvarenje ishoda

Preporuka je da se koristi metoda problematiziranja. Uéenike potaknuti da iznose svoje poimanje
svijeta u kontekstu vremena u kojem zive. Koristiti materijale koji ¢e privuci paznju ucenika, npr.
neki medijski izvjestaji ili strucni tekstovi, dokumentarci ili filmovi koji tretiraju probleme drustva i
Covjeka.

C.IV.2. Analizira anticke i srednjovjekovne | @ Razlikuje filozofske pravce i filozofe,
filozofske pravce 1 filozofe, te identificira filozofski pravac odredenog
uporeduje srednjovjekovnu kr§cansku i perioda te zauzima vlastiti stav koji
islamsku skolastiku uz zauzimanje argumentovano poredi sa  danaS$njim
vlastitog osvrta na ucenja iz tog period stavovima.

i uporedivanjem sa  danasnjim
stavovima.
Poveznice sa ZJNPP DHP-5.2.1

Kljucni sadrzaji

Islamska skolastika. Utjecaj arapskog svijeta na Zapad. Procvat islamske nauke i doprinos o¢uvanju
originalnih filozofskih dijela anticke filozofije. Filozofija: Al-Kindi, Al-Farabi, Ibn Sina i Ibn Rusd.

Preporuke za ostvarenje ishoda

Poticanjem ucenika na promisSljanje o pojedinim temama na razli¢ite nacine, tj. iz razlicitih
filozofskih pozicija. Isticanjem iznesenih argumenata i protuargumenata, te govora koji to nisu u
obrazlozenjima, zaSto nisu. U diskusiji pomo¢i ucenicima da definiSu problem i njegov obim
konkretiziranjem i aktualiziranjem.

Oblast: D/ Filozofija novog vijeka

Ishodi Razrada ishoda

e Prepoznaje relevantnost filozofskih teorija za
bolje razumijevanje svakodnevnog Zivota.
D.IV.1. Zapamtit ¢e bitne karakteristike 1| e Klasificira poglavlja savremene filozofije i

osnovne ideje renesanse, navodi kljuéne karakteristike istih. (OIP)

prosvijetiteljstva, racionalizma, | ¢ Zapaza da su neki od problema opéi
empirizma 1 njemackog  klasi¢nog (pojavljuju se u svim vremenima i gotovo
idealizma. kod svih filozofa), a neki su specifi¢ni (u

smislu da se pojavljuju samo u nekim
razdobljima i kod nekih filozofa).

Poveznice sa ZJNPP DHP-5.2.1 DHP-5.1.2

Kljuéni sadrzaji

Filozofija renesanse. Platonizam i aristotelizam. Promjene u kulturi, knjiZevnosti i umjetnosti. Nauka
u doba renesanse: Nikola Kopernik, Johanes Kepler, Galileo Galilei. Vrhunac renesanse sa Giordano
Bruno. Engleska empiristicka filozofija: Francis Bacon, Thomas Hobbes, John Lok, George Berkely
i David Hume. Racionalisti¢ka filozofija. Rene Descartes, Baruh de Spinoza, Gottfried Wilhem
Leibniz. Osnovne znacajke prosvjetiteljstva; predstavnici: Voltaire i Rousseau. Njemacki klasi¢ni
idealizam: pojam, vrijeme i osnovne znacajke; predstavnici: Immanuel Kant, Johan Gotlib Fihte,
Friedrih Wilhelm Joseph Schelling i Georg Wilhelm Friedrich Hegel.

Odnos anticke filozofije i renesanse. Nauka i umjetnost u doba renesanse. (OIP)

Preporuke za ostvarenje ishoda

Nastava treba biti nau¢no utemeljena i potkrijepljena argumentima pa je potrebno koristiti primarnu
i sekundarnu literaturu. Primarno, izvorna djela ili odlomci koji ¢e posluziti za rad na tekstu. Od
sekundarne literature dostupno je mnostvo tekstova, atlasa filozofije, razli¢iti udzbenici, internetske
stranice, dokumentarni ili historijski filmovi, itd.

e Analizira pojedina filozofska razdoblja , te
prepoznaje pitanje o Covjeku i njegovom
mjestu u svijetu kao jedno od vaznijih
pitanja.

e Prosuduje o problemu savremenog ¢ovjeka u
kontekstu dolaska do znanja ili spoznaje o
samom sebi, kao o nekome ko ne postoji bez
komunikacije sa drugima.

D.IV.2. Analizirat ¢e 1 vrednovati o nau¢enom, te
pokusati praviti paralelu sa sadaSnjim
vremenom i aktuelnom problematikom.

e Argumentuje svoje stavove i misljenje u vezi
sa pitanjima o sebi i savremenom svijetu a
oslanjajuéi se na prethodno stecena znanja.
(OIP)

Poveznice sa ZJNPP DHP-5.2.1 DHP-5.2.2

Kljucni sadrzaji

Kritika Hegelove filozofije. Voluntaristicki pesimizam; Artur Sopenhauer. Volja za mo¢i, ideja
nadcovjeka, vjeno vracanje istog; Friedrich Nietzsche. Logicki pozitivizam - Ludvig Wittgenstein,
Bertrand Russell. Filozofija Zivota. Pojam intuicije - Henri Bergson. Filozofija egzistencije; S.
Kierkegaard, Karl Jaspers. Egzistencijalna filozofija; Martin Heidegger. Egzistencijalizam i
humanizam; Jean-Paul Sartre, Albert Camus. Mjesto filozofije u savremenom drustvu. (OIP)

Preporuke za ostvarenje ishoda

Koristiti metodu problematiziranja. U¢enike potaknuti da iznose svoje poimanje svijeta u kontekstu
vremena u kojem zive, a uz pomo¢ razlicitih materijala sa nastavnim sadrzajem istaknuti neka od
filozofskih ucenja savremenog doba. Kao i za ostvarenje drugih ishoda i ovdje se mogu koristiti
materijali koji ¢e privué¢i paznju ucenika, npr. neki medijski izvjeStaji ili stru¢ni tekstovi,
dokumentarci ili filmovi koji tretiraju probleme savremenog drustva i Covjeka.

Oblast: E/ Savremena filozofija

Ishodi Razrada ishoda

e Analizira moderno i istinski savremeno
pitanje o covjeku i njegovom mjestu u
svijetu.

e Utvrduje da je komunikacija bitna odrednica
savremene filozofije, ali 1 savremenog
Covjeka.

e Objasnjava da je povezivanje i istinsko
razumijevanje ljudi medusobno osnovni
preduslov spoznaje svijeta i Covjeka.

e Identificira probleme savremenog covjeka u
kontekstu dolaska do znanja ili spoznaje o
samom sebi, kao o nekome ko ne postoji bez
komunikacije sa drugima.

e Vrednuje svoje stavove i misljenje u vezi sa
pitanjima o sebi i savremenom svijetu uz
kriticki i argumentovan osvrt. (OIP)

E.IV.1. Razlikovanje modernog od istinski
savremenog uz sagledavanje razli¢itih
stajaliSta i problema sa kritickim
osvrtom na sadasnjicu i danasnju
egzistenciju.

Poveznice sa ZJNPP DHP-5.1.2. DHP-5.2.2

Kljuéni sadrzaji

Osnovne znacajke i period nastanka savremena filozofije. Savremene filozofske perspektive i
problemi. Problemi savremenog Covjeka u protiv stavu prema Hegelovoj filozofiji apsoluta.
Pesimizam u filozofiji Arthura Schopenhauera. Problemi egzistencije u filozofiji Sorena
Kierkegaard, Friedrih Nietzche: nihilizam. Pozitivizam i pragmatizam; Auguste Comte, John Dewey.
Filozofija Zivota: Henri Bergson. Fenomenologija: Edmund Husserl. Filozofija egzistencije: Karl
Jaspers, Jean-Paul Sartre. Martin Heidegger: pitanje i problem bitka. Marksisti¢ka filozofija: Karl
Marx. Strukturalizam i poststrukturalizam; Michell Foucault. Filozofska misao u BiH: Muhamed
Filipovi¢, Vladimir Premec, Rasim Muminovic.

Mjesto i uloga debate u savremenom drustvu. Filozofija politike; politika i politikanstvo. (OIP)

Preporuke za ostvarenje ishoda

Koristiti metodu problematiziranja. U¢enike potaknuti da iznose svoje poimanje svijeta u kontekstu
vremena u kojem zive, a uz pomo¢ razlicitih materijala sa nastavnim sadrzajem istaknuti neka od
filozofskih uc¢enja savremenog doba. Koristiti materijale koji ¢e privuéi paznju ucenika, npr. neki
medijski izvjestaji ili strucni tekstovi, dokumentarci ili filmovi koji tretiraju probleme savremenog
drustva i Covjeka.

E/ UCENJE I PODUCAVANJE U PREDMETNOM KURIKULUMU

Nastava filozofije treba biti osmisljena tako da motiviSe ucenike na aktivan misaoni
angazman, promisljanje, kriticki odnos i dublje razumijevanje predmeta. Primarni cilj nije
samo usmjerenje na memorisanje podataka, ve¢ na razvoj sposobnosti samostalnog
razmiSljanja, postavljanja pitanja i stvaranja vlastitih stavova. Vazno je da nastavnik prilikom
planiranja nastave ne razmislja isklju¢ivo o tome kako ¢e prenijeti informacije, ve¢ i o tome
kako ¢e ucenici samostalno do¢i do novih saznanja, poti¢uéi njihov intelektualni razvoj.
Poticanje kreativnosti i samostalnosti u¢enika u procesu ucenja znaci stvoriti okruzenje u
kojem se ucenici osjeéaju sigurno i opusteno. U takvom okruZenju, sloboda izrazavanja,
tolerancija, jednakost i medusobno postovanje ne samo da su promovisani, ve¢ su temeljni
principi u nastavi filozofije. U€enici se poticu na iznoSenje vlastitih misljenja 1 refleksija, a
nastavnik ima ulogu fasilitatora koji usmjerava i podrzava razvoj tih stavova. Vazno je
osigurati da nastava bude interaktivna i ukljucuje aktivno sudjelovanje ucenika. Interakcija
izmedu nastavnika i ucenika treba biti poticajna, a ucenici bi trebali biti motivisani na
postavljanje pitanja, dijalog i analizu filozofskih tema. Filozofija kao predmet nudi posebnu
priliku za refleksiju, jer omogucava ucenicima da se upoznaju s razmisljanjima razli¢itih
filozofa i da istraze vlastite stavove prema filozofskim pitanjima. Savremena nastava filozofije
treba biti dinami¢na 1 zanimljiva. Ucenici bi trebali biti uklju¢eni u rasprave, debate i
interaktivne aktivnosti koje omogucavaju dublje razmiSljanje o filozofskim pitanjima.
Uvodenje u nastavu moZze poceti s razgovorima, koji su izuzetno efikasni u razvijanju kritickog
misljenja 1 poticanju ucenika na istrazivanje novih ideja. Razgovori mogu biti razli¢iti: od
slobodnih razgovora do strukturiranih diskusija na specifi¢ne filozofske teme. Uz razgovore,
rad s tekstovima filozofskih autora takoder je vaZan. Nastavnici bi trebali uputiti ucenike na
analiziranje filozofskih spisa i poticati ith na postavljanje pitanja, dovodenje u sumnju
postojecih pretpostavki i istrazivanje novih mogucnosti razumijevanja. Nastavnici postavljaju
1zazovna pitanja koja ucenike podsti¢u na duboko razmisljanje, dijalog i formulisanje vlastitih
stavova. Kreativne metode takoder igraju vaznu ulogu u nastavi filozofije. U€enici mogu
koristiti filmove, pjesme, umjetnicke radove i druge oblike izraza kako bi pokazali svoju
kreativnost u povezivanju filozofskih ideja s svakodnevnim zivotom. Kroz ove aktivnosti,
ucenici ne samo da razvijaju svoje sposobnosti kreativnog razmisljanja, nego se i aktiviraju u
procesu samoprocjene i izrazavanja vlastitih filozofskih stavova. Za uspjeSnu nastavu filozofije
vazno je 1 osigurati adekvatne materijalne uslove. Ako je rije¢ o kabinetskoj nastavi, prostor
treba biti prilagoden filozofskom ucenju, s plakatima koji ilustriraju filozofske pojmove 1 teze.
Ucionica bi trebala biti opremljena audio-vizualnom opremom (projektorima, racunarima,
televizorima), dok je pristup internetu nuZan za istrazivanje i koriStenje online resursa.
Upotreba informacijsko-komunikacijskih tehnologija (IKT) moZe znacajno unaprijediti
nastavu. Aplikacije kao $to su Kahoot, Socrative ili razli¢ite online platforme (Microsoft 365,
eTwinning) mogu biti korisne za izradu kvizova, interaktivne prezentacije i zajednicke
projekte. Takoder, YouTube kanali kao Sto su Canal Crash Course Philosophy ili The School
of Life pruzaju odli¢an materijal za dodatno istrazivanje filozofskih tema.

Organizacija nastave filozofije treba se temeljiti na nekoliko principa. Prvi princip je
jednakost obrazovnih Sansi, Sto podrazumijeva kreiranje uslova u kojima svaki u¢enik moze
posti¢i svoj maksimum u skladu s vlastitim moguénostima 1 interesima. Nastavnici bi trebali
pazljivo odabrati metode poucavanja koje omoguéuju aktivno sudjelovanje svih ucenika i
osiguranje ostvarivanja odgojno-obrazovnih ciljeva. Princip socijalne integracije
podrazumijeva poticanje saradnje i zajedniStva medu ucenicima, $to je moguée postici kroz
grupni rad i razlicite oblike timskog ucenja. Zajedno s tim, vazno je prepoznati individualne
razlike medu ucenicima 1 pristupati svakom uceniku na nacin koji postuje njihove specificne
potrebe, talente i1 interese. Kroz takav pristup ucenici se osjecaju prihva¢eno i motivisano za
ucenje, dok nastavnici mogu prilagoditi metode nastave prema razliitim stilovima ucenja.

F/ VREDNOVANJE U PREDMETNOM KURIKULUMU

Vrednovanje postignuéa ucCenika u nastavi filozofije izuzetno je kompleksno jer
podrazumijeva procjenu ne samo usvojenih informacija, ve¢ i sposobnosti u¢enika da razmislja
kriticki 1 kreativno. Vrednovanje se provodi kroz usmene i pismene zadatke, ali 1 kroz
aktivnosti kao S§to su rasprave, debate, analize filozofskih tekstova, pisanje eseja, kao i
koristenje kreativnih metoda izrazavanja. Primarna svrha vrednovanja u nastavi filozofije je
unapredenje ucenickog procesa ucenja, jer vrednovanje nije samo zavrsni korak, veé
kontinuirani dio nastave. Ono omogucava nastavnicima da prate napredak ucenika, uoce
njihove snage i slabosti te na temelju tih informacija prilagode nastavu kako bi podrzali ucenike
u daljem ucenju. Za ucenike, vrednovanje pruza priliku za samoprocjenu, prepoznavanje
vlastitih postignuc¢a i1 razvoj vjeStina samostalnog razmisljanja i1 refleksije. Vrednovanje
takoder ima vaznu ulogu u motivaciji ucenika. Transparentnost u procesu vrednovanja
omogucava ucenicima da razumiju $ta se od njih ocekuje, a istovremeno im omogucava da
aktivno sudjeluju u obrazovnom procesu. Povratne informacije koje ucenici dobijaju kroz
vrednovanje pomazu im da shvate svoje snage i slabosti, §to im moze biti motivacija za dalje
napredovanje i angazman.

Elementi vrednovanja u filozofiji obuhvataju:

e Usvajanje i razumijevanje filozofskih pojmova i koncepata;

Prvi i osnovni element vrednovanja odnosi se na ucenikovo razumijevanje osnovnih
filozofskih pojmova i koncepata. To ukljuuje poznavanje kljuc¢nih filozofskih teorija,
filozofskih Skola misljenja i osnovnih principa koji ¢ine temelj filozofije. Ovaj element
vrednovanja obi¢no se provodi kroz usmene odgovore, pismene zadatke kao $to su eseji ili
kvizovi, te analize tekstova. Ucenici moraju biti u moguénosti objasniti filozofske pojmove i
teorije te ih povezati s prakti¢nim, svakodnevnim pitanjima.

e Analiza filozofskih tekstova i kriticko razmisljanje;

Drugi element vrednovanja usmjeren je na analizu filozofskih tekstova. Ovdje ucenici
trebaju biti sposobni ne samo razumjeti i1 interpretirati filozofski tekst, ve¢ i kriticki ga
analizirati, postavljati pitanja o autorovim tvrdnjama i povezivati te ideje s vlastitim iskustvom
1 savremenim pitanjima. U€enici mogu biti evaluirani kroz debate, diskusije ili pisanje analiza
filozofskih tekstova. Kroz ovaj proces ucenici razvijaju sposobnost da kriticki pristupaju
filozofskim idejama, uporeduju razliite filozofske pravce i argumentiraju svoje stavove.

e Kreativnost i primjena naucenog u svakodnevnom Zivotu;

Tre¢i element vrednovanja odnosi se na kreativnost 1 primjenu filozofskih ideja. Ucenici ne
samo da trebaju razumjeti filozofske ideje, nego 1 biti u moguénosti primijeniti ih u vlastitim
zivotima 1 svakodnevnim situacijama. Kreativnost u ovom kontekstu moze ukljucivati
prezentacije, kreativne projekte, produkciju filmova, pjesama, umjetnickih radova i drugih
oblika izraza koji omogucavaju u€enicima da demonstriraju kako su razumjeli 1 usvojili
filozofske ideje. Ovaj pristup omogucava ucenicima da poveZzu teoriju i praksu, §to je vazno za
razvoj njihova filozofskog misljenja.

e AKktivnost i samostalno istraZzivanje.

Aktivno sudjelovanje ucenika u raspravama, diskusijama, prezentacijama ili individualnim
istrazivanjima takoder se vrednuje u nastavi filozofije. Poticanje ucenika na samostalno
istrazivanje omogucava im da preuzmu odgovornost za vlastito ucenje, razvijaju vjestine
samostalnog misljenja 1 analiziranja filozofskih tema te stvaraju vlastite filozofske stavove.
Ovaj element vrednovanja ukljucuje i samoprocjenu, gdje ucenici procjenjuju vlastite napore i
postignuca, Sto im pomaze da bolje razumiju vlastite snage i slabosti u procesu ucenja.

Nastava filozofije treba biti proces koji poti¢e ucenike na razmisljanje, postavljanje pitanja,
dovodenje u sumnju postojecih pretpostavki i razvijanje kritickog misljenja. Kroz aktivne
metode, kreativne pristupe i tehni¢ku podrsku, nastavnici mogu stvoriti poticajno okruzenje
koje omogucava ucenicima da ne samo da usvoje filozofska znanja, ve¢ 1 da razviju vlastite
filozofske stavove koji ¢e ih pratiti kroz zivot. Vrednovanje u nastavi filozofije nije samo
proces ocjenjivanja znanja ucenika, ve¢ je vazan alat za unapredivanje ucenickog razvoja,
motivacije 1 angazmana u nastavi. Proces vrednovanja u filozofiji ima multidimenzionalni
karakter jer se ne odnosi samo na usvajanje filozofskih ¢injenica i teorija, ve¢ 1 na razvoj
kritickog misljenja, analitickih sposobnosti, kao i na refleksiju o vlastitim stavovima i
vjerovanjima. Vrednovanje je stoga duboko povezano s odgojno-obrazovnim ciljevima nastave
filozofije, koji ukljucuju razvoj sposobnosti uenika da postavljaju pitanja, analiziraju slozene
ideje 1 reflektiraju na vlastite Zivotne stavove.

G/ PROFIL I STRUCNA SPREMA NASTAVNIKA

Nastavu Filozofije mogu izvoditi nastavnici koji su zavrsili odgovarajuéi Cetverogodisnji
studij 1 stekli visoku stru¢nu spremu (VII stepen) 1 stru¢no zvanje: profesor filozofije ili
profesor filozofije i sociologije, zavrSen filozofski fakultet - odsjek filozofija ili odsjek
filozofija i sociologija.

Nastavu iz ovog nastavnog predmeta mogu izvoditi lica koja imaju zavrSen najmanje 11
(drugi) ciklus Bolonjskog sistema studiranja odgovarajuc¢eg studija visokog obrazovanja
(diplomski studij), sa akademskom titulom i struénim zvanjem magistra za odredenu oblast
kojim stjece 300 ECTS bodova.

Ukoliko lice iz prethodnog stava u toku studija nije polagalo ispit iz pedagoSko-psiholosko-

metodicko-didakticke grupe predmeta, duzno je ove ispite poloziti u roku od godine dana od
dana stupanja na posao.

